
Halucinashon y pensamento cu no ta cuadra cu realidad 

Un persona cu pensamento cu no ta cuadra cu realidad ta kere sierto idea cu no ta basa riba e berdad. Un ehempel 

di un pensamento asina ta e pensamento cu e persona ta wordo horta. E persona cu demencia ta culpa famia of 

conocirnan di a horta locual e persona no por hanja den cas. Of un persona cu demencia ta pensa cu un personahe 

na televishon ta dirigi su mes directamente na su persona y ta dune mensahenan directo.  Desconfiansa y e 

pensamento cu e persona ta wordo persigui (paranoia) tambe por pasa frequentemente cerca persona cu demencia. 

Tambe ta pasa cu e persona no ta reconoce su mes mas den spiel y ta pensa cu tin un hende den cas cu ta papia 

cune.  

Halucinashon 

Halucinashon ta significa cu un persona ta tende, wak of sinti algo cu den realidad no tei. Lo mas frequente un 

persona cu demencia por experiencia halucinashon di vista y of oído. Por ehempel e persona por wak otro hende 

den su cas of e te skucha diferente sonido siendo cu ta keto. Tin biaha halucinashon cu por trece angustia y te hasta 

pánico cerca persona cu demencia.  

Pero tambe por ta posibel cu halucinashon ta trece emoshonan bunita por ehempel na momento cu e persona ta wak 

combinashon di bunita color. Ta posibel como consequencia di un demencia cu un persona por wak algo y kere cu e 

ta wak algo otro. Por ehempel nan ta wak algún mata den cura y nan ta pensa cu tin bestia of hende den e cura. Of 

nan ta purba di grab e flor siendo cu e flor ta pinta riba papel y no ta un flor bibo of cu por grab e. Esakinan ta wordo 

causa dor problema den e comprondemento di un situashon of dor di problema den e integrashon visual cu e 

pensamento (stoormissen in de oordeel- of waarneming). E dificultadnan aki ta pasa mas frequente cu halucinashon. 

Con mester anda cu halucinashon of idea cu no ta cuadra cu realidad. 

Na prome lugar mester semper trata e persona cu respect y tene como punta di salida cu e persona si ta wak / 

experencia e halucinashon of tin e ideanan como verdad. Pa e motibo aki no ta consehabel pa keda mustra e 

persona riba e hecho cu su realidad no ta bon. Tin biaha por juda si bo persona drenta un tiki den su mundo y asina 

mustra cu ta compronde su emoshon. Esaki ta consehabel voral si ta trata di halucinashon cu ta trece emoshon 

positivo (por ehempel colornan bunita of música bunita).  

Na momento cu ta trata di un idea of halucinashon cu ta causa emoshon negativo no ta consehabel pa bai mee den 

e mundo di e persona. Mihor ta pa mustra e persona cu bo ta comprende y cu bo tei hunto cu e persona pero cu bo 

persona mes no ta wak of tende  e cosnan aki.  

Semper ta consehabel pan a momento cu experiencia symptoma di un halucinashon pa wak prome si no ta un 

deficiencia causa dor di problema den e comprondemento di un situashon of dor di problema den e integrashon 



visual cu e pensamento. Tambe ta consehabel pa laga e dokter di cas check si e symptomanan aki por wordo causa 

dor di un infecshon den e kurpa (lesa mas tocante esaki  Delirio).  

Conecshon cu problema cu e memoria 

Actitud psychotico hopi vez ta bai man den man cu problema cu e memoria. Si un persona cu demencia por ehempel 

ta pensa cu e no ta biba mas den su propio cas (siendo cu esaki ta asina) probablemente esaki ta wordo causa dor 

cu e la lubida unda e ta biba y con e cas ey ta. Si e persona no ta kere cu su casa ta su casa, esaki ta 

probablemente pasobra e no ta korda mas cu su casa no ta e persona jong cu e la namora na dje anjas pasa.  

Conecshon cu integrashon di informashon ford i e diferente sentidos 

Na momento cu tin problema psychotico tambe mester ta alerta riba e posibilidad cu por tin problema cu e bista of 

oído. E diferente stem di persona via radio, televishon of persona den e cas por contribui na desconfianza, 

halucinashon, dificultad den e pensamento etc. Pero tambe un infecshon por ta causa di e origin di un problema 

psychotico. Pa e motibo aki semper ta consehabel pa tuma contacto cu dokter na momento cu ta ripara cambio den 

actitud y funshonamento.  

Remedi 

Mayoria biaha dokter ta trata e cambionan den actitud aki sin remedi. Si e problema ta causa hopi dificultad y e 

calidad di bida di e persona y of di e famia ta baha pa motibo di e conducta sempere dokter ta evalua si e efecto di e 

remedi (anti-psychotica) ta mihor cu e posibel efectonan negativo di e remedi. Por pensa por ehemepel riba e hecho 

cu e persona por bira mas stijf of por hanja trekmento den e spiernan. 

Kiko bo persona mes por hasi?  

Trata di compronde e problema, keda trankilo y trata di transkilisa e persona dor di por ehempel tene su man y papia 

suave cune. Si ta ripara cu e persona ta rabia y no kier pa tene su man duna espacio. Tin biaha por bai cu e persona 

un tiki den su mundo, por ehempel si e persona ta keda puntra pa su mayornan cu a fayese por bisa cu nan ta bon, 

pero cu nan no ta na cas actualmente. Trata di averigua si e problema ta wordo causa dor di un problema cu e bista 

of oído of si ta causa di un infecshon.  Y informa dokter esaki. Otro opshon ta pa distrai e persona dor di bai keiro 

cune, combersa cune of hunga un wega. Si na cualquier momento e persona rabia of insulta bo, trata di no tuma 

esaki personal. E cambionan aki ta consequencia di e malesa. Semper ta bon pa trata di evita situashon cu por trece 

desconfianza. Evita di papia stem abou tocante di e persona cu otro. Zorg pa voral anochi e cas tin suficiente luz. 

Den anochi mayoría biaha ta mas difícil pa wak cosnan bon. Nunka duda pa buska ajudo. Por traha un cita cu e 

psychologo di CasMarie pa cualquier pregunta tocante cambio relashona cu demencia. 

 

 


